
PKR.nr.140/23

NE EMER TE POPULLIT

GJYKATA THEMELORE PRISHTINE — Departamenti i Krimeve té Rénda, Kryetari i trupit
gjykues - gjygtari Gazmend Bahtiri, me anétarét e trupit gjykues - gjyqgtarét Gézim Ademi dhe
Gent Beka, bashképunétoren profesionale Albana Curri dhe procesmbajtésen Dalina Kérgeli —
Abdullahu - zyrtare ligjore, né ¢éshtjen penale kundér té akuzuarit A.S., pér shkak té veprés
penale Blerja, posedimi, shpérndarja dhe shitja e paautorizuar e narkotikéve, substancave
psikotrope dhe analoge, nga neni 267 paragrafi 1 té Kodit Penal té Republikés sé Kosovés (né
tekstin e métejm KPRK), i akuzuar sipas aktakuzés sé Prokurorisé Themelore Prishting —
Departamenti pér Krime té Rénda, e evidentuar me shenjén PP.I1.nr.802/2022, té datés
10.03.2023, e ri-kualifikuar sipas detyrés zyrtare nga gjykata né veprén penale Posedimi i
paautorizuar i narkotikéve, substancave psikotrope ose analoge nga neni 269 paragrafi 1 i
KPRK-sé, pas mbajtjes sé shqyrtimit gjygésor — publik me daté 07.08.2024 né prezencén e
Prokurorit t& Shtetit A.H., té akuzuarit A.S. dhe mbrojtésit té tij sipas detyrés zyrtare P.H.
avokat né Prishtinég, po té njéjtén daté mori dhe publikisht shpalli, ndérsa me daté 02.09.2024,
pérpiloj kété:

AKTGIYKIM

| akuzuari:

A.S., i biri i B. dhe Sh. (e gjinisé Z.), i lindur me ... né P., tani me vendgéndrim né fshatin M.
e E., Komuna F. K., rruga “...” pa numér, me numér personal té identifikimit ... té l&shuar nga
MPB e Republikés sé Kosovés, i pamartuar, ka té kryer shkollén e mesme - Dizajner i
rrobagepsisé, punétor né¢ ndérmarrjen “F. H.”, i gjendjes sé mesme ekonomike, Shqiptar,

shtetas i Republikés sé Kosovés, ka géndruar né masén e paraburgimit prej datés 06.10.2022
deri me datén 28.12.2022.

ESHTE FAJTOR

Sepse:

Pa autorizim ka poseduar substanca apo preparate té cilat jné shpallur me ligj si narkotiké,
substanca psikotrope apo analoge, né até ményré gé me datén 06.10.2022, rreth orés 22:00/h,
né rrugén “N. T.” afér Rrethit né Fushé Kosove, gjaté patrullimit nga policia, me té vérejtur
veturén e tipit “O.l. ” me ngjyré hiri, me targa ...., té cilén e ngiste i pandehuri, ndérsa pasgjer
ishte déshmitari G.R., dhe me té cilén ka shkaktuar kundérvajtje né komunikacion, kané
ndaluar té pandehurin dhe me rastin e legjitimimit té té pandehurit A.S., kané ndjeré aromén e
substancés narkotike Marihuané, ku té njéjtin e kané urdhéruar gé té del nga vetura pér t’a
kontrolluar, mirépo i pandehuri me shpejtési té madhe me veturé ka ikur nga aty duke shkuar
rrugéve lokale dhe gjate ikjes, nga dritarja e veturés né rrugén “A. Zh.” ka hedhur njé gese me
substancé narkotike té dyshuar si marihuang, e pastaj i pandehuri éshté ndalur afér shkollés
“H.S.” ku éshté arrestuar, ndérsa policia te i pandehuri ka gjetur dhe sekuestruar njé gese
najloni me marihuané, né peshé prej 89.89 gram, njé letér mbéshtjellése me marihuané, né
peshé prej 0.19 gram, dhe dhjeté (10) gese té vogla me marihuané, me peshé prej 11.35 gram,
té cilat pas ekspertizés ka rezultuar se éshté prezent Kanabisi (marihuana) gé pérmban

Tetrahidrokanabinol (THC), ndérsa pesha neto e pérafért éshté 93.74 gram.

Me kété ka kryer veprén penale Posedimi i paautorizuar i narkotikéve, substancave psikotrope

ose analoge nga neni 269 paragrafi 1 i KPRK-sé.
Andaj, gjykata né bazé té neneve 4, 7, 8, 9, 10, 17, 21, 38, 39, 40, 42, 43, 69, 70, 79 lidhur me
nenin 269 paragrafi 1 t¢ KPRK-sé, si dhe nenet 276, 358, 360, 364, 365, 367, 368, 369 dhe

452 té KPPRK-sé, té akuzuarin e:

GJYKON

Me burgim né kohézgjatje prej dy (2) viteve dhe dénim me gjobé né shumé prej 1,000.00 (njé
mijé) euro, té cilat dénime do té ekzekutohen né afatin prej 15 ditéve, nga dita kur aktgjykimi

té merr formén e preré.

Né dénimin e shqgiptuar me burgim, té akuzuarit i éshté llogaritur edhe koha e kaluar né
paraburgim nga data 06.10.2022, deri me daté 28.12.2022.

Nése i akuzuari nuk déshiron ose nuk mund t’a paguaj gjobén e lartcekur, gjykata dénimin me
gjobé do t’ia z&vendésojé né dénim me burgim, duke e llogaritur 20,00 (njézet) euro, e

barabarté me njé (1) dité burgim.

URDHEROHET konfiskimi i pérhershém i substancés narkotike marihuané, pesha neto e
pérgjithshme e pérafért: 93.74+ 0.0001

DETYROHET Policia e Kosovés - Njésiti DHTN - DKKO né Prishtiné, pas plotfugishmérisé

sé kétij aktgjykimi, té e béjé asgjésimin e subsantcés narkotike té lartpérmendur.

Detyrohet i akuzuari gé né emér té shpenzimeve té procedurés penale - paushallit gjyqgésor, té
e paguajé shumén prej 100,00 (njéqind) euro dhe né emér té taksés pér Fondin e Kompensimit
té Viktimave té Krimit, shumén prej 50,00 (pesédhjeté) euro, e gjitha kéto né afatin prej 15

ditéve, nga dita kur aktgjykimi té merr formén e preré.

Arsyetim
Aktakuza
Prokuroria Themelore Prishtiné - Departamenti i Krimeve t€ Rénda, né kété gjykaté ka
parashtruar aktakuzén e evidentuar me shenjén PP.1.nr.802/2022, té datés 10.03.2023, kundér
té akuzuarit A.S. pér shkak té veprés penale Blerja, posedimi, shpérndarja dhe shitja e
paautorizuar e narkotikéve, substancave psikotrope dhe analoge, nga neni 267 paragrafi 1 té

KPRK-sé.

Kompetenca e gjykatés

Gjykata para se té caktoj shqyrtimin fillestar, né véshtrimin e aktakuzés ka vlerésuar sipas
detyrés zyrtare ¢éshtjen e kompetencés territoriale dhe té asaj Iéndore. Sa i pérket kompetencés
territoriale gjykata vleréson se né kuptim té nenit 29 paragrafi 1 t¢ KPPRK-sé&, kompetencé
territoriale pér t’u gjykuar njé ¢éshtje juridiko-penale, ka gjykata né territorin e sé cilés éshté
kryer apo éshté tentuar té kryhet vepra penale, apo né territorin e sé cilés éshté shkaktuar pasoja.
Né rastin konkret vepra penale pér té cilén éshté akuzuar A.S. ka té bé&jé me territorin e
Prishtinés, andaj Gjykata Themelore né Prishting, ka kompetencén territoriale né gjykimin e

késaj céshtje.

Duke vlerésuar kompetencén léndore, gjykata konstaton se vepra penale Posedimi i
paautorizuar i narkotikéve, substancave psikotrope ose analoge nga neni 267 paragrafi 1 té
KPRK-sé, e cila nga organi i akuzés fillimisht i éshté véné né barré té akuzuarit té lartcekur,
éshté e pércaktuar si krim i réndé me nenin 22 t¢ KPPRK-sé, andaj gjykata konstaton se

Departamenti pér Krime té Rénda, ka kompetencén I1éndore pér gjykimin e késaj ¢éshtje.

Shqyrtimi fillestar

Gjykata pasi gé fillimisht kishte vlerésuar kompetencén, si dhe ka vlerésuar té metat formale
dhe juridike té aktakuzés, duke vepruar sipas késaj ¢éshtjeje penale, ka caktuar dhe mbajtur
shqyrtimin fillestar me daté 03.05.2024, né té cilin shqyrtim kané prezantuar té gjitha palét né
proceduré, ku pas leximit té aktakuzés nga ana e prokurorit té shtetit, i akuzuari nuk e ka
pranuar fajésiné lidhur me veprén penale té cilén e ngarkon aktakuza, pér ¢cka gjykata i ka
informuar té akuzuarin dhe mbrojtésin e tij pér té drejtat e tyre nga neni 240 paragrafi 7 té
KPPRK-sé.

Konfirmimi i aktakuzés
Mbrojtési i té akuzuarit A.S. — P.H. , avokat né P., brenda afatit ligjor (daté 17.05.2024) né kété
gjykaté ka parashtruar kérkesé pér hudhjen e aktakuzés, e cila éshté kundérshtuar nga ana e

organit té akuzés, pérmes pérgjigjes sé parashtruar me daté 30.05.2024.

Gjykata me aktvendimin PKR.nr.140/2023, té datés 06.06.2024, e ka refuzuar si té pabazuar
kérkesén pér hudhjen e aktakuzés té parashtruar nga mbrojtési i té akuzuarit A.S. —P.H. , avokat

né P., i cili vendim éshté vértetuar me Aktvendimin e Gjykatés sé Apelit t&é Kosovés né
Prishtiné, i evidentuar me shenjén PN.ND.nr.1007/24, té datés 28.06.2024.

Shqyrtimi gjygésor

Gjykata me daté 07.08.2024 ka caktuar dhe mbajtur shqyrtimin gjyqgésor né kété céshtje
penale, ku t& akuzuarit pérséri i €shté€ dhéné mundésia pér t’u deklaruar lidhur me pranimin ose
jo té fajésisé pér veprén penale, e gé i njéjti nuk e ka pranuar fajésiné né raport me veprén

penale pér té cilén akuzohet, ashtu gé shqyrtimi gjyqgésor ka vazhduar me fjalén hyrése.

Fjala hyrése e paléve

Prokurori i Shtetit né fjalén hyrése ka deklaruar si vijon: pas administrimit té té gjitha provave
konsiderojmé se do té vértetohet pértej dyshimit miré té bazuar se me veprimet e té akuzuarit
formésohen elementet e veprés penale pér té cilén akuzohet. Né raport me personin e
pérmendur si déshmitar né dispozitiv té aktakuzés G. R. e gé né shkresat e Iéndés rezulton se i
njéjti éshté marré né pyetje edhe né prokurori me datén 07.12.2022, por duke marré parasysh
faktin se i njéjti paraprakisht ka gené i bashképandehur né aktvendimin pér fillimin e hetimeve,
e duke u bazuar né dispozitat aktuale t¢ KPPRK-s&, neni 123 paragrafi 1 pika 1.3 si Kod i
zbatueshém aktualisht, konsiderojmé se i bashképandehuri nuk mund té procedohet si
déshmitar né té njéjtén céshtje ku éshté ka gené i pandehur andaj pér shkak té késaj pengese
ligjore té paragitur pas ngritjes sé aktakuzés né pamundési té propozimit té tij si déshmitar
heqgim doré nga dégjimi i tij né kété procedurg, e qé né rastin konkret nuk ka gené i propozuar

as né aktakuzén e ngritur nga prokurori i ¢éshtjes.

Mbrojtési i té akuzuarit né fjalén hyrése ka deklaruar si vijon: fillimisht géndrojmé mbrapa
pretendimeve té paragitura né kérkesén pér hedhje té aktakuzés, ndérsa nga gjykata né kété
shqyrtim gjyqgésor kérkojmé gé theksin té e vé né hipotezén e dispozicionit té késaj norme
juridike konkretisht te géllimi si element subjektiv dhe volitiv i késaj vepre penale e gé éshté
kryesor té faktohet né kété shqyrtim gjyqgésor pér arsye se nga provat e paragitura si¢ jané
vértetimi mbi sekuestrimin e sendit i datés 06.10.2022 dhe raporti i ekspertimit i datés

20.01.2023, vértetojné veprén penale vetém né kuptim té elementeve objektive té saj.

Procedimi i provave materiale té administruara né shqyrtim gjygésor

Gjaté shqyrtimit gjygésor éshté béré administrimi i provave materiale té propozuara nga
prokurori i shtetit: Raporti fillestar i incidentit i datés 06.10.2022, Vértetimi mbi sekuestrimin
e sendeve i datés 06.10.2022, Lista e déshmive dhe zinxhiri i ruajtjes i datés 07.10.2022,
Raporti 1 oficerit i datés 06.10.2022, Raport i ekspertimit i datés 20.01.2023, si dhe Foto

albumi.

Deklarimi i té akuzuarit

Gjykata ka vazhduar me deklarimin e té akuzuarit A.S. i cili ka theksuar se ditén kritike kishte
gené né puné, kur e kishte kryer orarin e punés rreth orés 17:00/h, kishte shkuar né shtépi dhe
pas pak e kishte marré veturén té tipit “O. I.” dhe kishte shkuar te shtépia e G., e kishte marré
até me veturé me géllim pér té piré kafe né P., duke u nisur nga F. K.. Kur kishin mbérritur né
lokalet e “L.”, kishin parkuar veturén afér rrugés dhe i kishte théné G., mé prit se kam pér t’u
takuar me diké, duke shkuar te lokalet e “L.”, kishte takuar personin me nofkén B., té cilin e
Kishte njohur edhe mé paré, ku fillimisht i kishte kérkuar dhjeté gese substancé narkotike ngase
kishte paraté e pagés duke dashur gé té sigurojé mé shumé sasi pér konsumim, ngase Kishte
gené konsumues edhe para asaj kohe, i kishte marré ato dhjeté gese, i cili i kishte théné se ka
edhe disa sasi dhe kishte mundési qé té ia leré mé liré. Dy apo tre gese né até kohé i kané shkuar
né dité. Pastaj kishte vendosur qé€ t’a blejé edhe sasiné tjetér duke ia dhéné shumén prej 250,00
(dygind e pesédhjeté) euro. E cila sasi do t’i shérbente edhe pér dy muaj. Kishte hipur né veturé,
G. nuk kishte pasur njohuri pér asgjé, substancén narkotike e kishte 1éné né karrige té shoferit,
e gé G. nuk e kishe vérejtur. Mé pas kané shkuar te rrethi né F. K.dhe te market “L1..”, e ka
ndalur veturén pér t’i marré disa pije dhe disa rizlla té cilat shérbejné pér té mbéshtjellé cigaren.
Aty, né veturé sa kishte gené vetém e kishte ndreq njé cigare dhe e kishte ndezé njé me
marihuangé (t€ cilén nuk kishte arritur g€ t’a pérfundoj deri né€ fund) dhe duke u nisur né drejtim
té fshatit té tij, e kishte béré njé kundérvajtje né rreth dhe pas 100 metér e kishte paré policiné
me rotacion té cilét i kané théné me u ndalé. Né momentin e ndaljes ia kishin kérkuar librezén,
e kishin dégjuar aromén e cigares — marihuanes, duke e urdhéruar té njéjtin gé té dal nga makina
pér bastisje. Né até moment e kishte ngrité xhamin dhe e kishte nisur veturén me shpejtési pér
t’u larguar diku rreth 200 metér, duke e hapur xhamin pér t’a hedhur substancén narkotike
(ashtu si¢ e kishte bleré) nga xhami diku né qoshe té rrugés. Kishte vazhduar edhe pak me
makiné dhe ishte ndalur ku edhe éshté arrestuar nga policia té cilét e kishin gjetur edhe

substancén narkotike. G. nuk kishte konsumuar narkotik, por kishte gené né dijeni gé i njéjti
ishte pérdorues i narkotikut. I njéjti qé pesé (5) vite éshté pérdorues dhe gjaté kétyre viteve né
baza ditore e ka pérdorur substancén narkotike. Nuk kishte marré ndonjé tretman mjekésor apo
té tillé ngase kishte géndruar né paraburgim diku tre (3) muaj pér kété céshtje, e cila i kishte
ndihmuar pér t’a ndérpreré konsumimin dhe pasi kishte dalé nga paraburgimi kishte filluar qé

té punoj dhe tani nuk éshté konsumues.

Fjala pérfundimtare e paléve

Prokurori i shtetit A.H. né fjalén pérfundimtare ndér té tjera ka deklaruar si vijon: né shqyrtimin
gjyqgésor pas administrimit té provave té propozuara por edhe nga mbrojtja e té pandehurit,
konsiderojmé se éshté vértetuar dhe nuk éshté kontestues fakti se i pandehuri ditén kritike ka
bleré dhe poseduar substancé narkotike té cilén gjaté ikjes nga policia pér shkak té kundérvajtjes
edhe e kishte hedhur, e cila sasi éshté gjetur dhe sekuestruar nga i akuzuari. Ajo gé ishte
kontestuese gjaté shqyrtimit gjygésor ishte fakti i géllimit té blerjes dhe posedimit té substancés
narkotike e gé géllimi éshté edhe element genésor i késaj vepre dhe se nga administrimi dhe
vlerésimi i provave por edhe kundérthéniet né mbrojtjen e té akuzuarit, rrethana kéto mbi bazén
e té cilave nxirret géllimi i veprés. Konsiderojmé se tani mé éshté vértetuar se blerja e késaj
substance dhe mbajtja e saj pér ag kohé né posedim ka pasur géllim té shitjes dhe shpérndarjes
sé pa autorizuar, e kjo posacérisht duke u bazuar né sasiné, ményrén e ndarjes sé késaj sasie,
vecanérisht né faktin e dhjeté geseve né peshé té pérafért, té njéjté e gatshme pér shitje. Andaj,
duke marr parasysh edhe mbrojtjen e tij, injéjti e ka pranuar se edhe mé herét ka gené i gjykuar
pér posedim té narkotikéve por jo né sasi té tilla, duke konsideruar se edhe kjo éshté rrethané
me té cilén nxirret dhe vértetohet géllimi gé kishte i akuzuari né raport me substancén gé éshté
objekt i aktakuzés. Gjykatés i ka propozuar qé té akuzuarin t’a gjejé penalisht pérgjegjés dhe
t’a shpallé fajtor pér veprén penale pér té cilén akuzohet dhe ndaj tij té shqiptojé dénim né bazé
té ligjit e po ashtu té shqgiptohet edhe dénimi plotésues i konfiskimit dhe shkatérrimit té
substancés narkotike si dhe i njéjti té obligohet né pérmbushjen e shpenzimeve té késaj

procedure penale.

Mbrojtési i té akuzuarit A.S. - P.H. avokat né P., né fjalén pérfundimtare ndér té tjera ka
deklaruar si vijon: sipas pretendimeve té mbrojtjes gjaté shqyrtimit gjygésor me asnjé prové té
vetme nuk éshté vértetuar dyshimi i bazuar miré, e i cili i atribuohet géllimit té shitjes apo
shpérndarjes sé substancés narkotike. Mbrojtja obligohet té i kundérshtoj disa nga pretendimet

e prokurorit té potencuara paraprakisht pasi gé nuk pati asnjé kundérthénie nga i mbrojturi i tij,
respektivisht nuk éshté artikuluar asnjé kundérthénie e tillé, mirépo vetém éshté potencuar.
Tutje e ka kundérshtuar pretendimin rreth té kaluarés sé té mbrojturit té tij e cila asocon se i
njéjti heré pas here kishte bleré substanca me peshé péraférsisht té njéjté, pasi gé prokurori
gjaté shgyrtimit gjygésor kishte gené i obliguar qé té vértetojé dyshimin pér veprén konkrete —
rastin konkret. Andaj, ka kérkuar nga gjykata qé té keté parasysh dispozitat ligjore nga neni
359 i KPPRK-sé dhe té e ndryshoj kualifikimin ligjor té veprés penale nga vepra penale e nenit
267 té KPRK-sé&, né veprén penale nga neni 269 té KPRK-sg, e cila i atribuohet posedimit té
paautorizuar té narkotikéve, vepér penale kjo pér té cilén i mbrojturi i tij edhe né seancén e

shqyrtimit fillestar kishte shprehur gatishméri qé t’a pranojé fajésing.

| akuzuari A.S. né fjalén pérfundimtare ka deklaruar si vijon: e mbéshteté né térési fjalén
pérfundimtare té mbrojtésit tim, jam penduar, ndjejé keqgardhje, me premtimin se nuk do té

PEérsérisé mé vepér penale.

Provat e administruara gjaté shqyrtimit gjygésor

Gjykata pér vértetimin e ploté dhe té drejté té gjendjes faktike, gjaté shqyrtimit gjyqgésor ka
administruar provat materiale té propozuara nga prokurori i shtetit né ményrén si¢ mé poshté

vijon:

- Raporti fillestar i incidentit i datés 06.10.2022;

- Vértetimi mbi sekuestrimin e sendeve i datés 06.10.2022;
- Lista e déshmive dhe zinxhiri i ruajtjes i datés 07.10.2022;
- Raporti i oficerit i datés 06.10.2022;

- Raport i ekspertimit i datés 20.01.2023, si dhe

- Foto albumi.

Rrethanat jokontestuese dhe kontestuese
Fillimisht gjykata konstaton se né kété céshtje penale nuk ka gené kontestues fakti se i akuzuari
A.S. ditén kritike me daté 06.10.2022, derisa kishte gené né€ veturén “O.l. ”, sé bashku me

personin G. R. (duke iu ikur patrullés policore), kishte poseduar substancé narkotike né veturg,
e cila substancé ishte hedhur nga xhamat e veturés dhe se i njéjti kishte gené pérdorues i kétyre

substancave. Né rastin konkret kontestues né kété céshtje penale kishte gené fakti se i akuzuari
A. substancén narkotike né fjalé, e kishte poseduar apo pérdorim — konsumin personal apo pér
shitje tek personat tjeré?!.

VLERESIMI | PROVAVE

Gjykata né vazhdim do té analizoj secilén prové si vijon:

Nga Raporti fillestar i incidentit i datés 06.10.2022, i pérpiluar nga Policia e Kosovés - Drejtoria
Rajonale e Policisé, éshté vértetuar se me daté 06.10.2022, zyrtarét policor jané informuar se
patrulla policore kishte gené duke e ndjekur njé veturé dhe nga vetura e té dyshuarit kané
hedhur gese ku dyshohej se pérmbanin substanca narkotike si dhe thike — brisk. Vendi i ngjarjes
ishte né rrugén “H. H.” dhe “A. Zh.” né F.K., ku personat e dyshuar i kané ikur ndaljes sé
veturés. Gjendja faktike e gjetur ishte fiksuar me anén e fotografimit né bazé té teknikave té
cilat i kané zhvilluar zyrtarét kompetent policor.

Nga Vértetimi mbi sekuestrimin e sendeve i datés 06.10.2022, me numér té rastit 2022-AE-
1438, éshté vértetuar se DRP — Prishting, Stacioni Policor né F.K., nga i akuzuari, kané
sekuestruar: Njé gese té mbushur me substancé té dyshimté marihuané me peshé 89.89 gram;
Njé (1) letér mbéshtjellése me sasi té dyshimté marihuané 0.19 gram dhe dhjeté (10) gese té

vogla me sasi té dyshimté marihuané, pesha totale: 11:35 gram.

Nga Lista e déshmive dhe zinxhiri i ruajtjes i datés 07.10.2022, &shté vértetuar rrethana se me
daté 06.10.2022 lista e déshmive gé jané gjetur né vendin e ngjarjes, ditén kritike, renditen si
né vijim: 1. D#1 Njé gese e najlonit me substancé té dyshimté marihuané me peshé 89.89 gram,
vendi i gjetjes: N trotuar, rruga “H. H.” F. K.; 2. D#2 Njé letér mbéshtjellése me sasi té
dyshimté marihuané: 0.19 gram, vendi i gjetjes: Né rrugé “A. Zh.” F. K.; 3. D#3 Dhjeté gese
té vogla me sasi té dyshimté marihune, pesha totale: 11. 35 gram, vendi i gjetjes: Né trotuar
“A.Zh.”F. K.

Nga Raporti i oficerit i datés 06.10.2022, éshté vértetuar se me datén 06.10.2022, rreth orés
21:43/h, Njésia policore e SP F.K., gjaté patrollimit né Rrugén e P., ia ka béré me shenjé qé té
ndalet veturés sé tipit “O. |.” me targa ..., brenda sé cilés gjendeshin dy té dyshuarit e cekur mé
larté, té cilét nuk e kané zbatuar urdhrin e ligjshém té zyrtaréve policor duke ikur né drejtim té

rrugés “A.Zh.” me ¢’rast pas kérkimit té asistencés dhe nga njésité tjera, Eshté arritur té ndalet
vetura dhe dy personat jané arrestuar dhe jané sjellé né stacion. Né vendin e ngjarjes ku éshté
arritur té ndalet vetura, jashté veturés né toké jané gjetur njé gese e substancés sé dyshuar
narkotike té llojit marihuané. Gjaté intervistimit i dyshuari A.S ka pranuar se kishte hedhur tre
gese narkotike nga dritarja e automjetit gjaté ikjes. Momenti i ikjes sé veturés sé dyshuar nga
Policia dhe hudhjes sé sendeve té cekura mé larté éshté regjistruar edhe nga kamerat e sigurise.
Lidhur me rastin jané njoftuar organet kompetente ndérsa té dyshuarit kané gené né masén e

ndalimit pér 48 oré.

Nga Raport i ekspertimit i pérpiluar nga Agjencia e Kosovés pér Forenziké, me daté
20.01.2023, éshté provuar rrethana sé né bazé té karakteristikave morfologjike dhe pérbérjes
kimike déshmité #1, #2.1, #2.2, #2.3, #2.4, dhe #3, pérmbajné marihuané gé pérmban
Tetrahidrokanabinol (THC), pesha neto e pérgjithshme e pérafért: 93.74+ 0.0001.

Nga Foto albumi i pérpiluar nga Policia e Kosovés, me numér té dosjes sé hetimeve 2022-AE-
1438 dhe numér t€ dosjes sé forenizikés 91/2022, shihen pamjet n€ rrugén “H.H.” né F. K. afér
hyrjes sé furrés sé bukés “D.” pérkatésisht gese té mbushura me substancé té€ dyshimté
narkotike — marihuané. Po ashtu shihet vetura e markés “O.” ngjyré hiri, me targa ...., né té
cilén veture kishin gené G. R. - shofer, si dhe kétu i akuzuari A.S. — pasagjer. Si dhe pamje té
dhjeté geseve té mbushura me substancé narkotike té cilat ishin hedhur nga dritarja e veturés
sé lartcekur. Po ashtu né foto dokumentacion shihet edhe njé peshore, me té cilén éshté peshuar

substanca narkotike e cila éshté edhe objekt i késaj ¢éshtje penale.

Ri-kualifikimi i veprés penale

Trupi gjykues pas vlerésimit té detajuar té pretendimeve nga organi i akuzés ne raport me
pérshkrimin faktik te ngjarjes, provave gé jané deponuar lidhur me rastin konkret, si dhe
provave gé jané administruar né shqyrtim gjyqésor, e duke u bazuar né nenin 359 té KPPRK-
sé, me té cilén rregullohet identiteti subjektiv dhe objektiv i aktgjykimit me aktakuzén,
gjegjésisht paragrafi 2 i nenit né fjalé, ku né ményré decidive éshté pércaktuar se: “Gjykata nuk
detyrohet me propozimet e prokurorit té shtetit lidhur me kualifikimin ligjor té veprés”, e ka
ndryshuar pérshkrimin e gjendjes faktike pér té akuzuarin A.S., né raport me veprén penale qé
e ngarkon aktakuza e prokurorisé. Gjendja faktike éshté ndryshuar pas administrimit té provave

nga té cilat nuk ka mundur té vértetohet né asnjé ményré té vetme se intenca e té akuzuarit

kishte gené shitja apo shpérndarja e substancés narkotike tek personat e treté, ngase té njéjtén
e ka poseduar pér konsum personal, madje edhe mé paré ka réné ndesh me ligjin né raport me
vepra penale té narkotikéve, si person pérdorues — konsumues dhe né rastin konkret nuk ka
mundur qé té provohet pérshkrimi si né aktakuzén e prokurorisé, pérkatésisht rrethana se i
akuzuari kishte géllim té shpérndarjes dhe shitjes sé substancés narkotike. Andaj, mbi bazén e
té lartcekurave, gjykata sipas detyrés e ka béré rikualifikimin e veprés penale nga: “Blerja,
posedimi, shpérndarja dhe shitja e paautorizuar e narkotikéve, substancave psikotrope dhe
analoge, nga neni 267 paragrafi 1 t&¢ KPRK-s€”, né veprén penale “Posedimi i paautorizuar i

narkotikéve, substancave psikotrope ose analoge nga neni 269 paragrafi 1 i KPRK-s¢”.

Elementet e veprés penale

Neni 269, paragrafi 1 t¢ KPRK-sé, ka pércaktuar se formén themelore té veprés penale
Posedimi i paautorizuar i narkotikéve, substancave psikotrope ose analoge e kryen kushdo qé
pa autorizim posedon narkotiké, substanca psikotrope apo analoge, dénohet me gjobé dhe me

burgim prej njé (1) deri né tre (3) vjet.

Gjendja faktike e vértetuar

Rrjedhimisht gjykata pas shqyrtimit dhe administrimit t& provave né kété céshtje penale,
vlerésimit me ndérgjegje té secilés prové njé nga njé dhe né lidhje reciproke me njéra - tjetrén,
ka vértetuar se me veprimet e té akuzuarit A.S., konsumohen elementet e veprés penale Posedimi
i paautorizuar i narkotikéve, substancave psikotrope ose analoge. Né rastin konkret gjykata ka
vértetuar faktin se me daté 06.10.2022 né F. K., derisa i akuzuari i lartpérmendur kishte gené né
veturén e tipit “O. I.” me targa ..., S& bashku me njé person tjetér G.R. (e pér té cilin prokuroria
fillimisht kishte nisur hetimet, si¢ provohet nga Aktvendimi pér fillim t& hetimeve i evidentuar
nén shenjén PP/1.nr.802/2022, té datés 07.10.2022, nén dyshimin se né bashkékryerje me té
akuzuarin A.S., kané kryer veprén penale Blerja, posedimi, shpérndarja dhe shitja e paautorizuar
e narkotikéve, substancave psikotrope dhe analoge, nga neni 267 paragrafi 1, lidhur me nenin 31
té KPRK-sé, e qé me daté 02.12.2022, ka marré aktvendim pér pushimin e hetimeve kundér té
pandehurit G.R. ngase nuk ka ekzistuar dyshimi i arsyeshém se i njéjti ka kryer veprén penale té
lartcekur), e kishte marré me vete personin G.R. e qé géllimi i tyre kishte gené pér té piré kafe né
P. Gjat€ rrugés 1 akuzuari kishte bleré substancé narkotike tek lokalet e “L.” nga njé person me

nofkén B., té cilin e kishte njohur edhe mé paré, ku fillimisht i kishte kérkuar dhjeté gese substancé

narkotike, mirépo megenése personi né fjalé substancén ia kishte dhéné me njé ¢cmim mé té ulét i
akuzuari kishte bleré edhe sasi tjetér, né shumén prej 250,00 (dyqind e pesédhjeté) euro. Personi
qé kishte gené me té né veturé nuk kishte pasur njohuri lidhur me substancén narkotike, ndérsa sa
kishin gené né veturé kishin shkaktuar kundérvajtje ne komunikacion dhe Zyrtarét policor té
Stacionit Policor né F. K., gjaté patrollimit né Rrugén e P., kishin ndaluar veturén né fjalé dhe me
rastin e legjitimimit té te akuzuarit A.S., kané ndjeré aromén e substancés narkotike Marihuané,
qé kishte gené duke e tymosur né ato momente, ku té njéjtin e kané urdhéruar gé té del nga vetura
pér t’a kontrolluar dhe né ato momente me shpejtési t&€ madhe kané ikur me veturé. Nga dritarja e
veturés né rrugén “A. Zh.” ka hedhur njé gese me substancé narkotike té dyshuar si marihuané.
Policia pas kérkimit té asistencés dhe nga njésité tjera, kishte arritur t’a ndal€ veturén t€ cilén ishte
duke e drejtuar i akuzuari t’a arrestojé t& njéjtin sé bashku me personin tjetér té lartpérmendur si
dhe té béjé identifikimin e substancés narkotike té te akuzuarit. | akuzuari si person konsumues
edhe mé herét kishte réné ndesh me ligjin, gjegjésisht i njéjti ishte ngarkuar lidhur me veprat
penale té narkotikéve (si posedues), andaj né rastin konkret nuk ka vend pér médyshje se i njéjti
substancén narkotike té cilén e kishte bleré ditén kritike tek lokalet e “L.” e kishte poseduar pér
shpérndarje — shitje tek personat tjeré si¢ ka pretenduar organi i akuzés. Né anén tjetér nén
supozimin se substancat narkotike té cilat i jané gjetur té njéjtit i kishte poseduar pér shpérndarje
- shitje, organi i akuzés, shkresave té I&ndés, nuk i ka ofruar asnjé prové té vetme, e cila do t’a
bindte gjykatén se intenca e té akuzuarit, kishte gené shitja — shpérndarja tek personat e tjeré, me
géllim té pérfitimit. Andaj, megenése prokuroria ka déshtuar gé té ofrojé prové né raport me
veprén penale Blerja, posedimi, shpérndarja dhe shitja e paautorizuar e narkotikéve, substancave
psikotrope dhe analoge, nga neni 267 paragrafi 1 t&¢ KPRK-sé€”, kjo gjykaté bazuar né gjithé
rezultatin e procedimit, pérkatésisht né gjendjen faktike té vértetuar, si mé sipér sipas detyrés
zyrtare e ka béré ri cilésimin e veprés penale né Posedimi i paautorizuar i narkotikéve,

substancave psikotrope ose analoge nga neni 269 paragrafi 1 i KPRK-sé”.

Vlerésimi lidhur me pretendimet e mbrojtjes té te akuzuarit

Gjykata me kujdes té shtuar ka analizuar edhe pretendimet e mbrojtésit té te akuzuarit té dhéna
gjaté shqyrtimit gjygésor, i cili ndér té tjera e ka mohuar se i mbrojturi i tij A.S., substancén
narkotike e kishte poseduar pér shitje apo shpérndarje tek personat tjeré, ngase né shqyrtimin
gjygésor organi i akuzés me asnjé prové té vetme nuk ka mundur té vértetoj dyshimin e bazuar

miré, né raport me veprén penale qé i vihet né barré té mbrojturit té tij duke kérkuar nga gjykata

té shqyrtoj dispozitat té cilat i referohen kualifikimit ligjor té veprés penale, gjegjésisht nenit
269 té KPRK-sé, e cila dispozité i atribuohet posedimit té paautorizuar té narkotikeve, vepér
penale Kjo pér té cilén i mbrojturi i tij edhe né seancén e shqyrtimit fillestar kishte shprehur
gatishméri g€ t’a pranojé fajésiné. Né rastin konkret pér gjykatén tani mé nuk éshté kontestuese
se i akuzuari A.S., ka gené pérdorues i substancave narkotike, té njéjtén sasi té saj e kishte bleré
vetém pér konsum personal, e jo edhe pér shpérndarje apo shitje tek personat e tjeré dhe se kjo
gjykaté si mé sipér bazuar né dispozitén ligjore nga neni 359 té KPPRK-s&, sipas detyrés zyrtare

e ka béré edhe ri kualifikimin e veprés penale, té pérshkruar si né dispozitiv té aktgjykimit.

Vlerésimi i gjykatés lidhur me pretendimet e té akuzuarit

Gjykata né kété céshtje penale po ashtu me kujdes té shtuar ka vlerésuar dhe analizuar me
deklaratat e té akuzuarit t¢ dhéna né prokurori me daté 01.12.2022 si dhe gjaté shqyrtimit
gjyqésor, té njéjtat nuk kishin diskrepancé mes tyre, pérkundér faktit se ka kaluar njé kohé e
gjaté afro dy vite. | akuzuari edhe mé paré kishte deklaruar se ishte pérdorues i kétyre
substancave, duke treguar sakté kohén, vendin dhe personin, nga i cili ishte furnizuar me té
njéjtat dhe arsyeja pse i ishte gjetur ajo substancé me gese té ndara kishte gené se i ishte ofruar
me njé ¢mim mé té volitshém. Té njéjtén e kishte bleré pér pérdorim, megenése e kishte
konsumuar né baza ditore, madje edhe me rastin kur éshté ndaluar nga ana e zyrtaréve policor,

kishte gené duke tymosur marihuané né veturé, té cilét e kishin vérejtur (nuhatur) aromén e saj.

Rrethanat qé jané marré pér bazé me rastin e shqiptimit té sanksionit penal

Me rastin e marrjes sé vendimit sa i pérket sanksionit penal, pérkatésisht me rastin e matjes dhe
shqiptimit té dénimit, gjykata ka vlerésuar té gjitha rrethanat lehtésuese dhe rénduese, té cilat
konform nenit 69 dhe 70 té¢ KPRK-s&, ndikojné né llojin dhe lartésiné e dénimit. Né kété drejtim
gjykata rrethana lehtésuese nuk gjeti, ndérsa si rrethané rénduese gjykata mori shkallén e
pérgjegjésisé penale té té akuzuarit té kryer me dashje direkte dhe paramendim, intensitetin e
rrezikimit apo démtimit té vlerés sé mbrojtur shoqgérore, veprat penale té késaj natyre té
narkotikut jané né trend té rritjes, ku tregon rrezikshmériné e larté kriminale, cenon vlerat e
mbrojtura shogérore, jetén dhe shéndetin e té rinjve si vleré e réndésishme e shogérisé. Po ashtu
si rrethané rénduese mori faktin se i akuzuari éshté person recidivist, i njéjti edhe mé paré ka
réné ndesh me ligjin, duke kryer vepra té ndryshme penale dhe i njéjti éshté dénuar edhe me
aktgjykime té formés sé preré sipas léndéve: 1.PKR-582/2016, i formés sé preré me daté

10.01.2017, vepra penale: 329 Grabitja, dénimi: dénim me burgim Dy (2) vite, e gjashté (6)
muaj dhe dénim me gjobé 600,00 (gjashtéqind) euro; 2. P-33/2019 — Pejé, i formés sé preré me
daté 09.09.2019, vepra penale: 273 Blerja, posedimi, shpérndarja dhe shitja e paautorizuar e
narkotikéve, substancave psikotrope dhe analoge dhe 281 Dénimi pér raste té rénda té veprave
penale nga ky Kapitull, dénimi: dénim me burgim dy (2) vite e teté (8) muaj dhe dénim me
gjobé né shumé prej 800,00 (tetéqind) euro; 3. P-519/2018 — Vushtrri, i formés sé preré me
daté 24.03.2021, vepra penale: 275 Posedimi i paautorizuar i narkotikéve, substancave
psikotrope ose analoge, dénimi: dénim me gjobé 200,00 euro; 4. P-266/2023 — Gllogoc, i
formés sé preré me daté 01.12.2023, vepra penale: 313 Vjedhja, dénimi: dénim me gjobé né
shumé prej 500,00 (peséqind) euro; 5. P-2153/2023 - Fushé Kosové, i formés sé preré me daté
20.03.2024, vepra penale: 366 Mbajtja né pronési, kontroll ose posedim té paautorizuar té
arméve, dénimi: dénim me gjobé né shumé prej 500,00 (peséqgind) euro, vendime kéto té cilat

jané siguruar nga Sistemi i evidencés penale té késaj gjykate.

Né rastin konkret gjykata vleréson se dénimi i shgiptuar si né dispozitiv té aktgjykimit éshté né
proporcion me peshén e veprés penale, me sjelljen e kryesit, me rrethanat e kryerjes, me
shkallén e rrezikshmérisé shogérore, si dhe me pérgjegjésiné e Kkryesit. Sipas bindjes sé
gjykatés, ky dénim pérvec gé do té mundésoj risocializimin dhe riedukimin e kryesit, i njéjti
do té ndikojé edhe tek té tjerét qé t€ mos kryejné vepra penale, gjegjésisht do té ndihmojé né
ngritjen e vetédijes sé pérgjithshme lidhur me detyrimin pér respektimin e ligjit, i cili éshté

edhe géllimi i dénimit nga neni 38 i KPRK-sé.

Vendimi mbi llogaritjen e kohés sé kaluar né paraburgim té te akuzuarit éshté marré konform

neni 79 paragrafi 1 t¢ KPRK-sé.

Vendimi mbi zévendésimin e dénimit me gjobé né dénim me me burgim, éshté marré konform
nenit 43 paragrafi 3 t¢ KPRK-sé.

Vendimi mbi konfiskimin e substancés narkotike éshté marré konform nenit 276 paragrafi 1
dhe 2, nén paragrafi 2.2 t¢ KPPRK-sé, lidhur me nenin 269 paragrafi 3 té KPRK-sé.

Vendimi mbi shpenzimet e procedurés penale - paushallit gjygésor, éshté marré né bazé té nenit

452 té KPPRK-sé, si dhe nenit 36 paragrafi 3, pika 3.2 té Ligjit Nr. 08/L-109, pér Kompensimin

e Viktimave té Krimit.

Nga sa u tha mé larté e né bazé té nenit 364 t¢ KPPRK-s&, &shté vendosur si né dispozitiv té

kétij aktgjykimi.

GJYKATA THEMELORE PRISHTINE
Departamenti i Krimeve té Rénda
PKR.nr.140/23, daté 02.09.2024

Zyrtare ligjore,
Dalina Kérgeli - Abdullahu

KESHILLE JURIDIKE:

Kundér kétij aktgjykimi éshté e lejuar ankesa né
afatin prej tridhjeté (30) ditéve, nga dita e
pranimit, Gjykatés sé Apelit té Kosovés né
Prishting, e pérmes késaj gjykate. Ankesa duhet
té paraqgitet né ekzemplaré té mjaftueshém pér

gjykatén dhe palét.

Kryetari 1 trupit gjykues — gjyqtari,
Gazmend Bahtiri



